
Aquesta presentacion cerca de mostrar tota l’actualitat de la pensada socio-
linguistica de Lafont : una pensada radicala per una sociolinguistica de lucha.
Se d’un costat podèm celebrar l’òme e sa pensada, ren auriá poscut li far mens
plaser que de l’enfelibrejar ansin. Au revèrs de la pensada de la celebracion,
aquesta presentacion cercarà de mostrar lo Lafont oblidat e de discutir amb eu :
aqueu que disiá qu’importava pauc la lenga ; que la lenga mòr pas, au contra
dau país. E mai que çò qu’interessa lo o la sociolingüista, o deuriá l’interessar,
son pas lei questions de lenga.

Au revèrs d’una sociolingüistica actuala que se nega dins l’identitat, la pen-
sada de Lafont nos duerba de pòrtas per bastir una vertadiera disciplina critica,
materialista, per pensar lo país au travèrs de sei practicas lengatgieras, a un
moment que n’a vertadierament besonh. Dins aquesta discussion de l’òbra de
Lafont, me centrarai doncas sus la quita possibilitat d’una sociolingüistica oc-
citana per lo sègle XXIen.


